Súðavíkurhreppur  -  fundargerð hreppsnefndar

24.   fundur  kjörtímabilið 1998 – 2002 aukafundur. 

24. ágúst 1999, kl. 14.00.
 haldinn í fundarsal hreppsnefndar Njarðarbraut 14.

Árið 1999,  24. ágúst  kl. 14.00  hófst fundur  í hreppsnefnd Súðavíkurhrepps að Njarðarbraut 14.  Eftirtaldir sátu fundinn;  Salvar Baldursson,  Jón Grétar Kristjánsson, Anna Lind Ragnarsdóttir, Guðjón Kjartansson, Heiðar Guðbrandsson og Ágúst Kr. Björnsson sveitarstjóri.

Oddviti setti fundinn og bauð fundarmenn velkomna. 

Oddviti óskaði eftir athugasemdum við fundarboð.  Engar athugasemdir voru gerðar við fundarboð. 
Dagskrá:

1.
Umsögn um nýtingu jarðarinnar Hestur Í Hestfirði.

2.
Deiliskipulag á jörðinni Hestur í Hestfirði.

3.
Umsögn um uppsetningu fjallaskála við Selvatn ofan Hörgshlíðar í Mjóafirði.

4.
Bréf til hreppsnefndar vegna álagningar fasteignagjalda.

5.
Bréf vegna flutnings Grundar í nýju byggðina.

6.
Boðað mál V.H.G.  -    Samstarf við ljósvakamiðil um dreyfingu útvarpsefni.

7.
Boðað mál V.H.G.  -   Atvinnumál og fjárfestingarstefna hreppsins.

8.
Samnýtingarhús – lokahönnun og framkvæmdir.

9.
Uppgræðsla byggðar – útboðsgögn og heimild til útboðs.

10.
Minnisblað sveitarstjóra vegna gólfefna í Holtagötu 2.

11.
Skólaakstur vegna Framhaldsskóla Vestfjarða.

12.
Afgreiðsla Fasteignamats ríkisins vegna kæru Súðavíkurhrepps á mati húsa í gömlu byggðinni.

13.
Greinargerð um Listasumar í Súðavík.

14.
Vímuvarnarstefna Súðavíkurhrepps.

15.
Skýrsla vegagerðarinnar um öryggismál á Súðavíkurhlíð.



1. Umsögn um nýtingu jarðarinnar Hestur Í Hestfirði.

Hreppsnefnd Súðavíkurhrepps sem fer með málefni náttúruverndarnefndar gerir ekki athugasemdir við að jörðin Hestur í Hestfirði verði nýtt sem sumarbústaðarland.

Samþykkt samhljóða.

2. Deiliskipulag á jörðinni Hestur í Hestfirði.

Fyrir liggur deiliskipulag af jörðinni Hestur dags. í maí 1999.   Hreppsnefnd er sammála um að vísa tillögu að deiliskipulagi til vinnu við aðalskipulag hreppsins sem nú stendur yfir.

3. Umsögn um uppsetningu fjallaskála við Selvatn ofan Hörgshlíðar í Mjóafirði.

Oddviti bar fram eftirfarandi tillögu. Hreppsnefnd Súðavíkurhrepps sem fer með málefni náttúruverndarnefndar gerir ekki athugasemdir við uppsetningu fjallaskála við fremra Selvatn í landi Hörgshlíðar.  Þess skal þó gætt við verkið og í frágangi vegar, húss og lóðar að framkvæmdin falli vel að umhverfi sínu.  Einnig skal þess gæta að hlífa viðkvæmum gróðri og að jarðrask verði sem minnst.

Samþykkt samhljóða.

4. Bréf til hreppsnefndar vegna álagningar fasteignagjalda.

Hreppsnefnd er sammála um að hafna erindinu og sveitarstjóra falið að gera bréfritara grein fyrir rökum málsins.

5. Bréf vegna flutnings Grundar í nýju byggðina.

Hreppsnefnd er sammála um að viðhlítandi gögn vantar með erindinu til þess að hægt sé að svara því eins og óskað er eftir.  

6. Boðað mál V.H.G.  -    Samstarf við ljósvakamiðil um dreyfingu útvarpsefni.

Heiðar gerði grein fyrir viðræðum sínum við Íslenska útvarpsfélagið varðandi möguleika á að félagið endurvarpi útvarpsrás í Súðavík.

Hreppsnefnd er sammála um að fela sveitarstjóra frekari viðræður við félagið. Heiðar óskaði eftir að koma inn í þær viðræður.

Samþykkt samhljóða.

7. Boðað mál V.H.G.  -   Atvinnumál og fjárfestingarstefna hreppsins.

Oddviti bar fram tillögu að á næsta fundi hreppsnefndar verði skipuð atvinnumálanefnd.

Samþykkt samhljóða.

8. Samnýtingarhús – lokahönnun og framkvæmdir.

Oddviti bar fram tillögu um að á næsta fundi hreppsnefndar verði skipuð byggingarnefnd vegna framkvæmda við samnýtingarhús.   Jafnframt er sveitarstjóra falið að láta arkitekt hússins hefja gerð forteikninga.

Samþykkt með fjörum atkvæðum H-lista, fulltrúi F-lista sat hjá.

9. Uppgræðsla byggðar – útboðsgögn og heimild til útboðs.

Oddviti bar fram tillögu að sveitarstjóra verði falið að leita samþykkis Ofanflóðasjóðs og bjóða verkið út.

Samþykkt samhljóða.

10. Minnisblað sveitarstjóra vegna gólfefna í Holtagötu 2.

Hreppsnefnd er sammála um að á efri hæð hússins verði lagt  parketi. Á neðri hæð hússins verði lagður linolium gólfdúk.

Samþykkt samhljóða.

11. Skólaakstur vegna Framhaldsskóla Vestfjarða.

Hreppsnefnd er sammála um að hefja skólaakstur 1. september nk., með bifreið hreppsins og fara eina ferð á dag í upphafi skóladags.  Jafnframt er hreppsnefnd sammála um að fela sveitarstjóra að auglýsa eftir aðila til að sjá um þrjár almenningsferðir á dag á milli Súðavíkur og Ísafjarðar og reyna það fyrirkomulag fram að áramótum.

Samþykkt samhljóða.

12. Afgreiðsla Fasteignamats ríkisins vegna kæru Súðavíkurhrepps á mati húsa í gömlu byggðinni.

Hreppsnefnd er sammála um að fela Andra Árnasyni hrl. að kæra mat húsanna áfram til yfirfasteignamatsefndar.

Samþykkt samhljóða.

Þar sem klukkan er orðin 20.00 er hreppsnefnd sammála um dagskrárbreytingartillögu þess efnis að leggja fram skýrslu Vegagerðarinnar sem er dagskrárliður nr. 15 í boðaðri dagskrá.

Aðrir liðir frestast til næsta fundar hreppsnefndar.

Samþykkt samhljóða.

Fleira ekki gert. Fundargerð upplesin.  Oddviti óskaði eftir athugasemdum við fundargerð.    Engar athugasemdir gerðar. Fundargerð samþykkt, fundi slitið kl. 20.15.-

